
人掠二百餘人○倭破永寧城脅指揮王國瑞鍾塤降之

又破寧德縣殺參將王夢祺知縣李堯卿

　〈按是年福建倭患最烈凡興泉漳三郡城外皆爲賊藪倉廥懸罄田野蒿萊諸貧民無賴者咸竄入賊中爲謀〉

　〈導甚且掠行人發墳塜量其家貲索贖持牘往來恬不爲怪諸將冒功飾敗賊滿載歸者指爲逐遁阻風旋者〉

　〈指爲遮擊攻陷城寨從容引去兵備官以尅復爲功上下相蒙遂成故事先后廵撫王詢以避難引疾去而劉〉

　〈燾之食縱欺誕給事中馬出圖等連章論詆猶得以風土不便調外則縣賄嚴氏父子云〉

南京軍亂殺督儲侍郎黃懋官

　〈按舊例南營軍月未有妻者一石無妻者減十之四侍郎黃𢡟官嘗歎曰四十八衛卒不敢敵二十七倭焉用〉

　〈是宂食者爲哉于是故爲裁抑各月各衛送支肅必詰其逃亡多寡又奏停補役軍丁妻糧諸卒忿甚比歲大〉

　〈祲月已旣望而關符未下直振武營操期遂鼓譟圍𢡟官第𢡟官聞變踰墉而出諸軍邀而撲殺之懸其屍于〉

　〈市脅兵部尙書張鏊求賞鏊錯愕不能應誠意伯劉世延論之稍戢兵部侍郎李遂揚言曰黃侍郎自踰墙死〉

　〈各軍特不當殘辱之耳不得稱叛因麾亂軍退衆求賞送此日今日之事若求復妻糧月糧原額郎可得奈何〉

　〈求賞乃議發脹人一金補減折糧餉始散事聞命擒治爲首者斬之〉

三月南御史林潤劾祭酒沈坤居鄉暴横狀逮繫詔獄竟

死獄中○寧夏地震嘉興湖州地震屋廬皆嫋嫋如布帆

○命侍讀張春侍裕王講讀○進胡宗憲尙書督師勦寇

廵撫亦聽節制總兵由掖門通謁庭拜下風

四月廵撫淮揚右僉都御史唐順之卒

　〈順之武進人博學強記凡六經子史兵法以至筭時無不精透宫願鞠躬盡瘁死而後已及有病乃曰死國吾〉

　〈志今得艮死舟中矣遂卒于官詔賜華祭立祠揚州〉

--

五月詔旌慶成王府故鎮國將軍奇添夫人王氏節孝

　〈初奇添辛時夫人年甚少養姑育子備嘗勞瘡及是年八十餘歲逮見孫曾四世山西撫按官請旌表故有是〉

　〈命〉

六月南京禮部侍郎孫陞卒贈太子少保謚文恪

　〈陞餘姚人前死節都御史燧子孝友長原燧死宸濠之難終身不書寧字亦不爲人作壽文事伯兄如父居官〉

　〈被服雅素口不談過世稱篤行君子〉

七月遣御史沈陽郎中張大紀清理畿內莊田陽等清出

隱冒莊田之數應量給者一萬六千頃有奇應入官者二

千五百頃有奇其戚畹枝系未遠而嫡泒已絕本身見存

而爵級已革及各監寺觀自買民田而乞買糧差與歸順

達官　先朝給賞住劄地土共一千九百餘頃有奇俱宜

追奪從之

八月御史鄭存仁承望嵩旨疏劾鄭曉曉具疏辨　上曰

曉每事偏執終是自尊褫職

十月楊允繩棄市○上論嚴嵩等景王府已成數年當遵

　祖宗大制令之國嵩等以示所司于是吏部請如舊制

報可時　上春秋高國木未定二王並居而景王母妃在

　上左右奸邪之黨日夜窺伺有識之士深以爲憂忽聞

夜半中旨渙頒京師士民踴躍稱慶

十一月總督尙書許論獻白玉蟾眞蹟一幅○陶仲文卒

